
Жоба
ҚАЗАҚСТАН РЕСПУБЛИКАСЫНЫҢ

ЗАҢЫ
Қазақстан Республикасының кейбір заңнамалық

актілеріне инклюзивті білім беру мәселелері бойынша
өзгерістер мен толықтырулар енгізу туралы

1-бап. Қазақстан Республикасының кейбір заңнамалық актілеріне мынадай өзгерістер мен толықтырулар енгізілсін:

1. «Білім туралы» 2007 жылғы 27 шілдедегі Қазақстан Республикасының Заңына (Қазақстан Республикасы Парламентінің Жаршысы, 2007 ж., № 20, 151-құжат; 2008 ж., № 23, 124-құжат; 2009 ж., 
№ 18, 84-құжат; 2010 ж., № 5, 23-құжат; № 24, 149-құжат; 2011 ж., № 1, 
2-құжат; № 2, 21-құжат; № 5, 43-құжат; № 11, 102-құжат; № 12, 111-құжат; 
№ 16, 128-құжат; № 18, 142-құжат; 2012 ж., № 2, 11-құжат; № 4, 32-құжат; 
№ 15, 97-құжат; 2013 ж., № 2, 7-құжат; № 7, 34-құжат; № 9, 51-құжат; № 14, 72, 75-құжаттар; № 15, 81-құжат; 2014 ж., № 1, 4, 6-құжаттар; № 3, 21-құжат; № 10, 52-құжат; № 14, 84-құжат; № 19-І, 19-ІІ, 96-құжат; № 23, 143-құжат; 2015 ж., № 2, 3-құжат; № 10, 50-құжат; № 14, 72-құжат; № 20-ІV, 113-құжат; № 21-ІІІ, 135-құжат; № 22-І, 140-құжат; № 22-V, 156, 158-құжаттар; № 23-ІІ, 170, 172-құжаттар; 2016 ж., № 8-ІІ, 67-құжат; № 23, 119-құжат; 2017 ж., № 8, 16-құжат; № 9, 17, 18-құжаттар; № 13, 45-құжат; № 14, 50, 53-құжаттар; 
№ 16, 56-құжат; № 22-ІІІ, 109-құжат; № 24, 115-құжат; 2018 ж., № 9, 
31-құжат; № 10, 32-құжат; № 14, 42-құжат; № 15, 47, 48-құжаттар; № 22, 
83-құжат; 2019 ж., № 3-4, 16-құжат; № 7, 36-құжат; № 8, 46-құжат; № 19-20, 86-құжат; 2019 жылғы 27 қарашада «Егемен Қазақстан» және «Казахстанская правда» газеттерінде жарияланған «Қазақстан Республикасының кейбір заңнамалық актілеріне мемлекеттік қызметтер көрсету мәселелері бойынша өзгерістер мен толықтырулар енгізу туралы» 2019 жылғы 25 қарашадағы Қазақстан Республикасының Заңы; 2019 жылғы 29 қарашада «Егемен Қазақстан» және «Казахстанская правда» газеттерінде жарияланған «Қазақстан Республикасының кейбір заңнамалық актілеріне мемлекеттік қызмет және сыбайлас жемқорлыққа қарсы іс-қимыл мәселелері бойынша өзгерістер мен толықтырулар енгізу туралы» 2019 жылғы 26 қарашадағы Қазақстан Республикасының Заңы):
1) 1-бап мынадай мазмұндағы 7-4) тармақшамен толықтырылсын:

«7-4) білім алу үшін арнайы жағдайлар – ерекше білім берілуіне қажеттілігі бар адамдардың (балалардың) оларсыз білім беру бағдарламаларын меңгеруі мүмкін болмайтын, арнайы оқу бағдарламаларын және оқыту әдістерін, техникалық, оқу және өзге де құралдарды, 
тыныс-тіршілік ортасын, арнайы психологиялық-педагогикалық қолдауды, медициналық, әлеуметтік және өзге де көрсетілетін қызметтерді қамтитын жағдайлар;»;
1-баптың 19-3) тармақшасы мынадай редакцияда жазылсын:

«19-3) ерекше білім берілуіне қажеттілігі бар адамдар (балалар) – тиісті деңгейдегі білім алу үшін және қосымша білім алу үшін мыналардың салдарынан арнайы жағдайларда тұрақты немесе уақытша қажеттілік көріп жүрген адамдар (балалар):
- даму мүмкіндіктері шектелген (көру, есту, сөйлеу, зерде, 
тірек-қозғалыс аппараты бұзылған);
- мінез-құлық және эмоциялық проблемалары бар;
- орта факторлары (әлеуметтік, психологиялық, экономикалық, тілдік, мәдени, соматикалық денсаулық) проблемалары бар;»;
1-бап мынадай мазмұндағы 19-4) тармақшамен толықтырылсын:

«19-4) ерекше білім берілуіне қажеттілігін бағалау – білім беру саласындағы уәкілетті орган әзірлеген критериийлерге сәйкес білім алушының, тәрбиеленушінің ерекше білім берілуіне қажеттілігінің деңгейін анықтау;»;
1-баптың 21) тармақшасы мынадай редакцияда жазылсын:

«21) жалпы білім беретін мектеп – білім алушылар мен тәрбиеленушілерге  бастауыш, негізгі орта және жалпы орта білімнің жалпы білім беретін оқу бағдарламаларын, сондай-ақ қосымша білімнің білім беру бағдарламаларын іске асыратын оқу орны. Ерекше білім берілуіне қажеттілігі бар балалар үшін психологиялық-медициналық-педагогикалық консультация ұсынымдарына сәйкес бейімделген, арнайы оқу бағдарламалары және арнайы жеке (топтық, шағын топтық) оқу бағдарламалары іске асырылады;»;
1-баптың 42-1) тармақшасы мынадай редакцияда жазылсын:

«42-1) мектепке дейінгі ұйым – мектепке дейiнгi тәрбие мен оқытудың жалпы білім беретін, бейімделген, арнайы оқу бағдарламаларын, сондай-ақ психологиялық-медициналық-педагогикалық ұсынымдарына сәйкес арнайы жеке (топтық, шағын топтық) дамыту бағдарламаларын іске асыратын білім беру ұйымы;»;

1-баптың 45) тармақшасы мынадай редакцияда жазылсын:

«45) мемлекеттік білім беру тапсырысы – мектепке дейінгі тәрбие мен оқыту, орта білім беру, мүмкіндігі шектеулі адамдарға (балаларға) арнайы психологиялық-педагогикалық қолдау, экономиканың қажеттілігін қамтамасыз ету, білікті жұмыс күші мен қоғамның зияткерлік әлеуетін толықтыру үшін кадрларды даярлау, білікті жұмыскерлер мен мамандардың біліктілігін арттыру және оларды қайта даярлау жөнінде, сондай-ақ білім беру жүйесін оқу-әдістемелік қамтамасыз ету жөнінде мемлекет қаржыландыратын қызмет көрсетулер көлемі;»;

1-баптың 49-2) тармақшасы мынадай редакцияда жазылсын:

«49-2) орта білім беру ұйымы – бастауыш, негiзгi орта, жалпы орта бiлiмнің жалпы бiлiм беретін оқу бағдарламаларын, мамандандырылған жалпы білім беретін, бейімделген, арнайы оқу бағдарламаларын, сондай-ақ арнайы жеке (топтық, шағын топтық) оқу бағдарламаларын iске асыратын бiлiм беру ұйымы;»;
мынадай мазмұндағы 50-3) тармақшамен толықтырылсын:

«50-3) арнайы психологиялық-педагогикалық қолдау – білім беру қажеттіліктерін бағалау негізінде дамудың жеке бағдарламасымен көзделген ерекше білім берілуіне қажеттілігі бар адамдардың (балалардың) білім беру процесін ұйымдастыру бойынша шаралардың кешенді жүйесі;»

2) 5-бапта:
9) тармақша мынадай редакцияда жазылсын:

«9) ведомстволық бағыныстылығына қарамастан, мыналарды:

- мектепке дейінгі тәрбие мен оқытудың, бастауыш, негізгі орта және жалпы орта білімнің жалпы білім беретін оқу бағдарламаларын;
- мамандандырылған білімнің мамандандырылған жалпы білім беретін оқу бағдарламаларын;
- бейімделген, арнайы оқу бағдарламаларын;
- әскери, арнаулы оқу орындарында жоғары және жоғары оқу орнынан кейінгі білімнің білім беру бағдарламаларын іске асырып жатқан білім беру ұйымдарын мемлекеттік аттестаттауды жүргізеді;»;
5-бап мынадай мазмұндағы 11-2), 11-3), 11-4) тармақшалармен толықтырылсын:

«11-2) білім беру ұйымдарында ерекше білім берілуіне қажеттілігі бар адамдарды (балаларды) арнайы психологиялық-педагогикалық қолдау туралы ережені әзірлейді және бекітеді;

11-3) ерекше білім беру қажеттіліктерін бағалау критерийлерін әзірлейді және бекітеді;

11-4)психологиялық-медициналық-педагогикалық консультациялардың тексеру және консультация беру хаттамаларын әзірлейді және бекітеді;»;
3) 6 баптың 2-тармағының 3) тармақшасы мынадай редакцияда жазылсын:

«3) ерекше білім берілуіне қажеттілігі бар адамдарға (балаларға)  білім беру үшін білім беру ұйымдарында әмбебап дизайн және/немесе орынды орналастыру принциптерін ескеріп, мемелекеттік құрылыс нормаларына және стандарттарына сәйкес білім беру ұйымдары ғимараттарының, құрылыстарының, үй-жайларының қолжетімділігін ескере отырып, арнайы жағдайлар жасауды қамтамасыз етеді;»;

4) 8-бап мынадай мазмұндағы 1-1) тармақшамен толықтырылсын:

«1-1. Мемлекет ерекше білім берілуіне қажеттілігі бар адамдарға (балаларға) білім беру жүйесі ұсынған шекте, олардың жеке даму ерекшеліктерін ескере отырып, білім берудің барлық деңгейлерінде өзін-өзі жетілдіруге, өмір бойы оқуын жалғастыруға, білім алу түрлерін, оқыту түрлерін, білім беру қызметін жүзеге асыратын мекемені (ұйымды) таңдау құқығын беруді қоса алғанда, оның қабілетін еркін дамытуға жағдай жасайды;»
5) 19-бап мынадай редакцияда жазылсын:

«19-бап. Ерекше білім берілуіне қажеттілігі бар адамдарға (балаларға) арналған оқу бағдарламалары

Ерекше білім берілуіне қажеттілігі бар адамдарға (балаларға) арналған оқу бағдарламалары:
1. Бейімделген оқу бағдарламалары – мектепке дейінгі, бастауыш, негізгі орта, жалпы орта білім берудің үлгілік жалпы білім беретін оқу бағдарламалары, техникалық және кәсiптік білім берудің білім беру бағдарламары негізінде әзірленген және ерекше білім берілуіне қажеттілігі бар адамдарды (балаларды), білім алушылар мен тәрбиеленушілердің психофизикалық және танымдық ерекшеліктерін ескере отырып, оқытуға және дамытуға бағытталған бағдарламалар. 
2. Арнайы оқу бағдарламалары – зерде бұзылыстары бар адамдарды (балаларды) оқытуға, оларда біліктер мен дағдыларды дамытуға, қоғамда әлеуметтендіруге бағытталған бағдарламалар. 
3. Арнайы жеке (топтық, шағын топтық) оқу бағдарламалары – ерекше білім берілуіне қажеттілігі бар адамдарды (балаларды), білім алушылар мен тәрбиеленушілердің жеке мүмкіндіктері мен қажеттіліктерін ескере отырып, жеке (топтық немесе шағын топтық) түзетуші-дамытушы жаттығуларды ұйымдастыру және жүргізу үшін педагогтар әзірлеген бағдарламалар. 

6) 26-баптың 2-тармағы мынадай редакцияда жазылсын:
«2. Бiлiм беру ұйымы қызмет көрсететін аумақта тұратын барлық балаларды, оның ішінде ерекше білім берілуіне қажеттіліктері бар балаларды қабылдауды қамтамасыз ететiн мектепке дейiнгi және орта бiлiм беру ұйымдарына оқуға қабылдау тәртiбi тиісті үлгідегі оқу орындарына қабылдаудың үлгілік қағидалары негiзiнде жергiлiктi атқарушы органдар бекiтетін қабылдау қағидаларында белгiленедi.

Ерекше білім берілуіне қажеттілігі бар балаларды қабылдағанда білім беру ұйымы психологиялық-медициналық-педагогикалық консультация қорытындысын ескере отырып, арнайы шарттарды анықтайды және қамтамасыз етеді.»;
7) 45-баптың 3-тармағы мынадай мазмұндағы 4-1) тармақшамен толықтырылсын:

«4-1) білім беру ұйымдары жағдайында ерекше білім берілуіне қажеттілігі бар адамдарды (балаларды) тәрбиелеу мен оқыту үшін нормативтік құқықтық актілерде көзделген арнайы жағдайлар қабылдау және жасамау қағидаларын бұзу;». 

2. «Кемтар балаларды әлеуметтік және медициналық-педагогикалық түзеу арқылы қолдау туралы» 2002 жылғы 11 шілдедегі Қазақстан Республикасының Заңына (Қазақстан Республикасы Парламентінің Жаршысы, 2002 ж., № 16, 152-құжат; 2004 ж., № 23, 142-құжат; 2007 ж., 
№ 20, 152-құжат; 2009 ж., № 24, 122-құжат; 2010 ж., № 5, 23-құжат; 2011 ж., № 11, 102-құжат; 2012 ж., № 14, 92-құжат; 2013 ж., № 9, 51-құжат; № 14, 
75-құжат; 2014 ж., № 1, 4-құжат; 2015 ж., № 23-II, 170-құжат; 2018 ж., № 14, 42-құжат; 2019 ж., № 16, 152-құжат; 2020 ж., №16, 152-құжат):

1) 1-бапта:
12) тармақша мынадай редакцияда жазылсын:

«12) медициналық диагностика - аурулардың болу немесе болмау фактілерін белгілеуге бағытталған медициналық қызмет көрсету кешені;»;

1-бап мынадай мазмұндағы 12-1) тармақшамен толықтырылсын:

«12-1) психологиялық-медициналық-педагогикалық консультация –анықталған бұзушылықтар мен психикалық даму проблемалары негізінде ерекше білім беру қажеттіліктерін бағалауды іске асыратын және ерекше білім беру қажеттілігі бар балалардың ата-аналарына (заңды өкілдеріне), сондай-ақ педагогтарға баланың психикалық даму проблемалары туралы ақпарат және оларды еңсеру үшін қажетті нақты әрекеттер туралы ұсынымдар беретін білім беру ұйымы;
14) тармақша алып тасталсын;

16) тармақша мынадай редакцияда жазылсын:

«16) білім алу үшін арнайы жағдайлар – ерекше білім берілуіне қажеттілігі бар адамдардың (балалардың) оларсыз жалпы білім беру бағдарламаларын меңгеруі мүмкін болмайтын, арнайы оқу бағдарламаларын және оқыту әдістерін, техникалық, оқу және өзге де құралдарды, 
тыныс-тіршілік ортасын, психологиялық-педагогикалық қолдауды, әлеуметтік және өзге де көрсетілетін қызметтерді қамтитын жағдайлар;».
18) тармақша мынадай редакцияда жазылсын:

«18) арнайы білім беру ұйымдары: 

– ерекше білім берілуіне қажеттіліктері бар балаларға арналған жалпы бiлiм беретін, бейімделген, арнайы және арнайы жеке (топтық, шағын топтық) оқу бағдарламаларын iске асыратын бiлiм беру ұйымы;

– психологиялық-медициналық-педагогикалық тексеру мен консультация берудің хаттамаларын іске асыратын білім беру ұйымдары.»;
2) 4-баптың 4) тармақшасы алып тасталсын;

3) 5-баптың 1) тармақшасы мынадай редакцияда жазылсын:

«1) бала тууға көмектесетiн мекемелерде, балалар емханаларында, алғашқы медициналық-санитариялық көмек көрсету мекемелерiнде «қатер» тобындағы балаларды барынша ертерек анықтау үшiн скрининг ұйымдастыру және анықталған «қатер» тобындағы балаларды және скрининг қорытындыларын психологиялық-медициналық-педагогикалық консультацияларға жiберу тәртiбiн белгiлейдi;»;

4) 6-бапта:

1) тармақша мынадай редакцияда жазылсын:
«1) білім берудің барлық деңгейлерінің мемлекеттік жалпыға міндетті білім беру стандарттарын әзірлейді және бекітеді;»;
3) тармақша алып тасталсын;

5) 8-баптың 2-тармағының 5) тармақшасы мынадай редакцияда жазылсын:

«5) ерекше білім берілуіне қажеттілігі бар балаларды арнаулы бiлiм беру ұйымдарында оқытуды ұйымдастырады және психологиялық-педагогикалық қолдауға мұқтаж балалар болған жағдайда, оларды басқа бiлiм беру ұйымдарында оқыту үшiн жағдай жасайды;»;

6) 9-баптың 4-тармағы мынадай редакцияда жазылсын: 

«4. Арнайы бiлiм беру қызметтерiн көрсетуге:

1) балалардың ерекше білім берілуіне қажеттілігін бағалау мақсатында терең әрі кешенді тексеру;

2) ерекше білім берілуіне қажеттілігі бар тұлғаларды (балаларды) арнайы психологиялық-педагогикалық қолдау; 
3) бейімделген, арнайы және (немесе) арнайы жеке (топтық, шағын топтық) оқу бағдарламалары және жоспарлары бойынша оқыту және тәрбиелеу.»;

7) 10-бап алып тасталсын;

8) 11-бапта:

1-тармақ алып тасталсын;

3-тармақ мынадай редакцияда жазылсын: 

 «3. Арнаулы білім беру ұйымдары ымдау тілін, Брайль әліпбиін, басқа да балама қаріптерді және қарым-қатынас әдістерін пайдалана отырып,     тірек-қимыл аппараты бұзылған, көру және (немесе) есту және (немесе) сөйлеу қабілеттері бұзылған балалардың білім алуы үшін арнайы жағдайлар жасайды.».
3. «Қазақстан Республикасындағы баланың құқықтары туралы» Қазақстан Республикасының 2002 жылғы 8 тамыздағы Заңына (Қазақстан Республикасы Парламентінің Жаршысы, , 2002 ж., № 17, 154-құжат; 2004 ж., № 23, 142-құжат; 2005 ж., № 7-8, 19-құжат; 2006 ж., № 3, 22-құжат; 2007 ж., № 9, 67-құжат; № 20, 152-құжат; 2009 ж., № 15-16, 72-құжат; № 17, 81-құжат; № 18, 84-құжат; 2010 ж., № 5, 23-құжат; № 22, 130-құжат; № 24, 149-құжат; 2011 ж., № 1, 2-құжат; № 11, 102-құжат; № 17, 136-құжат; № 21, 173-құжат; 2012 ж., № 15, 97-құжат; 2013 ж., № 9, 51-құжат; № 13, 62-құжат; № 14, 75; № 15, 77-құжат; 2014 ж., № 1, 4-құжат; № 3, 21-құжат; № 11, 65-құжат; № 14, 84-құжат; № 19-I, 19-II, 94-құжат; № 23, 143-құжат; 2015 ж., № 20-IV, 
113-құжат; № 22-I, 140-құжат; № 23-II, 172-құжат; 2016 ж., № 8-II, 67-құжат; 2018 ж., № 10, 32-құжат; № 15, 46-құжат; 2019 ж., № 7, 36-құжат):

1) 15-баптың 3-тармағы мынадай редакцияда жазылсын: 

«3. Білім беруге қажеттіліктерінің бағалауына сәйкес арнайы педагогикалық тәрбиенi қажет ететiн ерекше білім берілуіне қажеттілігі бар балаларға мемлекеттiк бюджеттен белгiленген стандарттар деңгейiнде олардың бiлiм алуына кепiлдiк беретiн қосымша қаражат бередi.»;

2) 30-баптың 1-тармағындағы екінші абзац мынадай редакцияда жазылсын: 
«Девиантты мінез-құлықты балаларға арналған білім беру ұйымына он бiр жастан он сегiз жасқа дейiнгi девиантты мiнез-құлықты балалар орналастырылады.».
2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.
Қазақстан Республикасының

     Президенті 








